
BENGKEL EMPOWERING UNIPRENEURS PERKASA PEMBANGUNAN MODUL LATIHAN KEUSAHAWANAN SISWA

UUM ONLINE: Penang, Pusat Pembangunan Keusahawanan Siswa (PPKS), Universiti Utara Malaysia (UUM) menganjurkan Bengkel Pembangunan
Modul Latihan Keusahawanan Siswa: Empowering UNIpreneurs selama tiga hari bermula 13 hingga 15 September 2026 bertempat di Hotel Flamingo,
Penang.

Bengkel tersebut memberi tumpuan kepada pembangunan modul latihan keusahawanan siswa yang relevan, inovatif dan berimpak tinggi dalam usaha
memperkasa potensi keusahawanan dalam kalangan mahasiswa.

Program yang berlangsung selama tiga hari itu dimulakan dengan sesi aluan Pengarah PPKS dan taklimat bengkel sebelum peserta meneruskan sesi
pembangunan modul, pembentangan dan sesi pemurnian modul. Aktiviti ini memberi ruang kepada peserta untuk meneliti, memperkemas dan

menambah baik kandungan modul yang dibangunkan.

N

Penganjuran bengkel ini selaras dengan aspirasi PPKS UUM dalam memperkukuh pembangunan bakat, menggalakkan inovasi dan kreativiti serta
membina jaringan dan kolaborasi bagi melahirkan usahawan siswa yang berdaya saing.

Melalui inisiatif Empowering UNIpreneurs, pembangunan modul latihan keusahawanan ini diharapkan dapat menjadi salah satu platform dalam
memperkasa kompetensi keusahawanan siswa serta membantu mereka menghadapi cabaran dan peluang dalam dunia keusahawanan pada masa
hadapan.

